
Efni: Umsögn Ísafjarðarbæjar um mál S-198/2026, drög að frumvarpi til laga um 
breytingar á lögreglulögum og fleiri lögum (skipulagsbreytingar hjá lögreglu)

Bæjarráð tók ofangreint mál fyrir á fundi sínum fimmtudaginn 15. október 2026 og 
bókaði eftirfarandi samhljóða: 

"Fyrirhuguð fækkun lögregluembætta á Íslandi

Bæjarráð Ísafjarðarbæjar lýsir þungum áhyggjum af fyrirhuguðum breytingum á 
skipulagi lögreglunnar í landinu sem fela í sér fækkun lögregluembætta í þrjú embætti.

Bæjarráð leggst gegn því að embætti lögreglustjórans á Vestfjörðum verði lagt niður 
og yfirstjórn löggæslu í landshlutanum færð annað. Mikilvægt er að stjórnun og 
ákvörðunarvald lögreglunnar sé áfram á Vestfjörðum, þar sem þekking á staðháttum, 
samfélaginu og þeim áskorunum sem íbúar Vestfjarða standa frammi fyrir er til staðar.

Vestfirðir búa við sérstakar landfræðilegar aðstæður, langar vegalengdir, fjallvegi og 
tíðar samgöngutruflanir vegna veðurs og náttúruvár. Þá hefur reynsla undanfarinna 
ára sýnt hversu mikilvægt er að viðbragðsaðilar og almannavarnir búi yfir staðbundinni 
þekkingu og geti tekið skjótar ákvarðanir þegar vá steðjar að og þá sérstaklega 
náttúruhamfarir.

Bæjarráð tekur undir mikilvægi þess að efla lögregluna á landsvísu, bæta 
starfsaðstæður hennar og tryggja öfluga og faglega löggæslu. Slík markmið verða hins 
vegar ekki sjálfkrafa tryggð með sameiningu embætta og aukinni miðstýringu. Þvert á 
móti telur bæjarráð brýnt að efla lögregluþjónustu á Vestfjörðum með nægum 
mannafla, bættum búnaði og að tryggja þurfi stjórnunina á Vestfjörðum."

F.h. Ísafjarðarbæjar,

Bryndís Ósk Jónsdóttir

sviðsstjóri stjórnsýslu- og fjármálasviðs




		2026-10-19T08:39:36+0000
	Reykjavík
	Undirrita skjal úr OneCRM




